
Forord 
 

Systematisk skjøtsel starta på Sølendet naturreservat i 1976, og i januar 1977 kom vår første rapport om 
skjøtselen. Kvart einaste år etter dette har vi gitt ut årsrapport som summerer årleg fagleg aktivitet og 
praktisk skjøtsel i reservatet, slik denne rapporten gjer det. Våre studiar på Sølendet inkluderer grunn-
forsking hovudsakleg finansiert av eigen institusjon og forskingsråd, og nytteforsking finansiert av 
naturforvaltninga, dei siste åra av Direktoratet for naturforvaltning (vedlegg A). 

Utmarkas slåttelandskap er gjenskapt innan store delar av Sølendet naturreservat, og området står i dag 
fram som eit referanseområde for studiar av utmarkas kulturlandskap. Metodar, forskingsresultat og 
erfaringar frå arbeidet på Sølendet blir brukt i mange samanhengar i forsking, naturforvaltning og for-
midling. I 2010 vart området m.a. besøkt av studentar og forskarar frå Universitetet i Greifswald og 
nytta til skjøtselskurs for tilsette ved Statens naturoppsyn. 

I tillegg til langtidsseriar og overvaking har arbeidet til doktorgradsstudent Anders Lyngstad og post-
doktorstipendiat Nina Sletvold hatt stort omfang i 2010. Dei har og kome med viktige innspel til denne 
rapporten (kap. 4). 

Vi har samarbeidd godt med Tom Johansen (oppsynsmann) og Øystein Nyrønning som står for den 
praktiske skjøtselen, og dei har og kome med innspel til rapporten. Direktoratet for naturforvaltning, 
Statens naturoppsyn, Fylkesmannen i Sør-Trøndelag og Røros kommune er sentrale i arbeidet med 
forvaltninga på Sølendet. Skjøtsel av dei rike områda like nedanfor reservatet skjer i samarbeid med 
grunneigar Per Hjort. 

Som vanleg inkluderer vi nokre viktige vedlegg til rapporten (s. 21-42). Spesielt i år er eit notat om 
erfaringar med skjøtselsutstyr, utarbeidd av oppsynsmann Tom Johansen (vedlegg E), og som vi har fått 
løyve til å ta med. Etter som dette vart gjort like før rapporten var ferdigstilt, er det i liten grad tatt 
omsyn til dette notatet i sjølve årsrapporten. 

Takk til alle som har medverka i 2010. Open dag på Sølendet hadde i 2010 god deltaking. Og til alle 
som er interesserte: vel møtt til open dag på Sølendet den 4. juli 2011. 
 
 
Trondheim, februar 2011 
 
 
Dag-Inge Øien Asbjørn Moen  

1 Innleiing 
 
Denne rapporten gir eit oversyn over aktiviteten 
på Sølendet knytt mot forsking, forvaltning og 
formidling i 2010. Det er lagt ved eit oversyn 
over aktiviteten retta mot langtidsstudiar og 
overvaking (vedlegg A), som er ein kopi av vår 
rapportering av ”Prosjekt Sølendet” finansiert av 
Direktoratet for naturforvaltning (DN), og ein 
kopi av årsrapporten for arbeidet med skjøtselen 
av leveområda for orkideen svartkurle (Nigri-
tella nigra) sør for Sølendet (vedlegg B). Ved-
legg C gir oversyn over litteratur om Sølendet. 
 
Fagleg overvaking, botanisk forsking, skjøtsels-
arbeid og formidling har fram til i dag vore nært 
integrert på Sølendet. Sidan opprettinga av 
reservatet i 1974 har vi ved Vitskapsmuseet i 
samarbeid med naturforvaltninga (gjennom åra 
på ulike nivå: MD, DN, Fylkesmannen, Røros 
kommune, SNO) tatt eit ansvar for heilskapen på 
Sølendet. Langtidsseriane er ein av tre prio-
riterte seriar innan terrestrisk botanikk i Noreg 
(Norges forskningsråd 2003), og det årlege 
arbeidet blir finansiert av DN og eigen institu-
sjon. Aktiviteten elles er avhengig av støtte frå 
den lokale naturforvaltninga, landbruksforvalt-
ninga og Norges forskningsråd (NFR). 
 
Den botaniske aktiviteten som heilskap på Sø-
lendet kan skiljast i 11 delprosjekt. Grensene 
mellom delprosjekta er diffuse. Langtidsstudiar 
og overvaking er viktige element i dei fleste. 
Hovudaktiviteten i 2010 ligg innan delprosjekta 
2, 3 og 11 (sjå kapittel 4): 

1 Generelle studiar av planteliv og økologi 
2 Produksjonsøkologiske studiar 
3 Populasjonsøkologiske studiar 
4 Næringsdynamikk i gamle slåttesamfunn 
5 Bålvegetasjon 
6 Skjøtselsplan, oppfølging av skjøtsel 
7 Effektar av natursti 
8 Effektar av beite på tidlegare slåttemark 
9 Genetiske studiar av orkidepopulasjonar 
10 Orkidear og mykorrhiza 
11 Skjøtsel av svartkurlelokalitetar utanfor 

reservatet 
 
Elles viser vi til Moen (1990), Moen et al. (1999) 
og Øien & Moen (2006) for ei oversikt over 
forskingsresultat, skjøtsel m.m. i reservatet. 
 

Tabell 1. Bemanning og arbeidsinnsats for vår fag-
lege aktivitet på Sølendet i 2010. Inkludert i tabellen 
er arbeid med manuskript og arbeidet med skjøtsel 
av leveområda for svartkurle sør for reservatet. Ar-
beidet vart utført med støtte frå Direktoratet for na-
turforvaltning, Røros kommune og NTNU. Arbeidet 
til oppsynsmann og skjøtsel, og prosjektmedarbeid-
arar utanfor NTNU, er ikkje tatt med. 
 
Namn Feltarbeid For-

/etterarb. 
  
Moen, Asbjørn 
  prosjektleiar 

 
5 d 

 
1 mnd 

Øien, Dag-Inge 
  overingeniør 

 
11 d 

 
2,5 mnd 

Lyngstad, Anders 
  dr.gradsstipendiat 

 
6 d 

 
5 mnd 

Sletvold, Nina 
  Postdoktorstipendiat 

 
16 d 

 
5 mnd 

Ulvan, Eva 
  feltassistent 

 
3 d 

 
- 

Hornslien, Karina 
  felt-/forskingsassistent

 
10 d 

 
0,5 mnd 

Moen, Erlend 
  feltassistent 1 d - 
 
Sum 

(52 d)  
2,5 mnd 

 
14 mnd 

 
 
Asbjørn Moen leiar prosjektet, og forutan over-
ingeniør Dag-Inge Øien har doktorgradsstipen-
diat Anders Lyngstad og postdoktorstipendiat 
Nina Sletvold deltatt i arbeidet i 2010. Rådgivar 
Liv S. Nilsen ved Direktoratet for naturforvalt-
ning, doktorgradsstipendiat Kristine Fjordheim 
ved Universitetet i Bergen (UiB) og førsteaman-
uensis Trond Arnesen ved Høgskolen i Sør-
Trøndelag (HiST) er og knytt til prosjektet. Elles 
har fleire vore engasjerte som feltassistentar (jf. 
tabell 1). I tillegg utfører Nils Stenvold, tidlegare 
oppsynsmann på Sølendet, sliping av ljåar til 
bruk i produksjonsstudiane (sjå kapittel 4). 
 
Det har vore høg aktivitet på Sølendet i 2010, 
men noko mindre enn året før. I alt er det lagt 
ned i underkant av 1,5 årsverk (tabell 1). Hovud-
delen av aktiviteten har vore innan langtids-
studiar og overvaking og innan to grunnforsk-
ingsprosjekt: doktorgradsstudiet til A. Lyngstad 
på klonal vekst hos duskull, breiull og blåtopp 
(Eriophorum angustifolium, E. latifolium, Moli-
nia caerulea), og postdoktorarbeidet til N. Sletv-
old på populasjonsbiologien til brudespore 
(Gymnadenia conopsea). Begge ligg hovudsak-
leg innanfor delprosjekt 2 og 3. A. Lyngstad 
fullførte sitt doktorgradsstudium hausten 2010, 



 

 4

og disputerte ved NTNU 15.oktober med 
avhandlinga: ”Population ecology of Eriophor-
um latifolium, a clonal species in rich fen vege-
tation” (Lyngstad 2010). I tillegg til desse to 
arbeida kjem doktorgradsarbeidet til K. Fjord-
heim på korleis klimatilhøve og kulturell på-
verknad har verka inn på danning og utvikling 
av bakkemyr. Sølendet er eit av tre studie-
område. Fjordheim er tilsett ved UiB med A. 
Moen som medrettleiar og har hatt permisjon i 
store delar av 2010.  
 
I tillegg kjem oppfølging av faste prøveflater og 
enkeltindivid av svartkurle sør for naturreservat-
et, i samband med skjøtsel av leveområda for 
arten (delprosjekt 11; sjå vedlegg B). Dette skjer 
i  samarbeid med Røros kommune og grunneigar 
(Per Hjort), og byggjer på tidlegare kartlegging 
og registrering av svartkurle. 
 
Resultata frå det langsiktige forskingsarbeidet på 
Sølendet er og sentrale i høve til fleire større 
utgreiingsarbeid i regi av naturforvaltninga. Det 
gjeld spesielt utarbeiding av ei nasjonal hand-
lingsplan for svartkurle (Nigritella nigra) 
(Moen & Øien 2009), men og når det gjeld eva-
luering av områdevernet i Noreg og utarbeiding 
av retningslinjer for bruk av bevaringsmål i 
forvaltninga av verneområda. 
 
Sølendet er også i 2010 brukt aktivt i formid-
lings- og undervisningsarbeid, m.a. med ein 
svært godt besøkt "open dag" den 5. juli (sjå kap. 
5). Dessutan gjennom godt besøkte naturstiar 
gjennom heile sommarsesongen. Formidlings-
arbeidet har tatt tid for A. Moen og medarbeid-
arar, og har stort sett vore gjennomført utan 
eksterne midlar. 
 

2 Vêr, fenologi og blomstring 
 
2.1 Vêret 
Vêrstasjonen på Sølendet har fungert godt også 
i 2010 med unntak av problem med overføring 
av data til Meteorologisk institutt etter strenge 
kuldeperiodar i januar-februar og i november, 
med fleire dagar under -30 °C (-39.8 °C 8. 
januar som det lågaste). Under følgjer eit 
samandrag for 2010. Fleire detaljar på: 
http://www.yr.no/sted/Norge/Sør-Trøndelag/ 
Røros/Sølendet/detaljert_statistikk.html eller 
http://eklima.met.no 
 
Det var i underkant av normale snømengder på 
Sølendet vinteren 2009/2010. På det meste vart 
det målt 75 cm snø ved vêrstasjonen den 20. 
mars. Relativt lite snø og sterk kulde ga djup 
tele i 2010, med frost ned til 20-25 cm i midten 
av april i flater som var slått nyleg (året før). 
Sjå og vedlegg A. Det meste av snøen hadde 
smelta i midten av mai (figur 1a), men det var 
kjølig vêr med frostnetter i fleire periodar fram 
til 17. juni (figur 1b). Det kjølege vêret og 
relativt mykje nedbør, spesielt i juni (figur 1a), 
gjorde at vasstanden på myrene heldt seg høg i 
første del av sesongen (vedlegg A: figur 4). 

Figur 1. Daglege registreringar av nedbør og temperatur frå vêrstasjonen på Sølendet sommaren 2010. a. 
Nedbørsum (stolpar) og snødjupne (stipla linje; borte 21.05.). b. Middel-, minimums- og maksimumstemperatur. 
 
 
Temperaturmessig var også resten av som-
maren kjølig, med korte periodar med varmt vêr 
i månadsskiftet juni/juli og  i midten av august 
(figur 1b). Nedbøren var om lag som normalt, 
men det kjølege veret gjorde at vass-standen på 

myrene heldt seg høg også resten av sesongen 
(vedlegg A: figur 4). Hausten var ikkje spesielt 
fuktig, men slutten av september og første del 
av oktober var nedbørrik. Vinter-kulden kom 
tidleg, og frå midten av oktober låg 

a 

b 

middeltemperaturen under 0 °C dei fleste 
dagane. Frå midten av november låg  mini-
mumstemperaturar lågare enn -20 °C dei fleste 
dagane, med -35 °C som det lågaste 25. des-
ember. Fram til midten av desember var det lite 
snø. 
 
 
2.2 Fenologi 
Kjølig vêr det meste av mai og juni, gjorde at 
blomstringa av forsommar- og høgsommar-
artane kom svært seint i gang i 2010. Lauv-
sprett på bjørka kom ca. 10 juni. Under følgjer 
eit utval fenologiregistreringar. 
 
26. mai All snøen er borte. Mykje torvull i 

blomst. Bjørka er svart, men med grøne 
knoppar på gunstige stader i reservatet. 
Mykje frostskader på eineren. 

18. juni Skogen er grøn, men like etter lauv-
sprett mange stader. Myra knapt grøn. 
Såg ein del orkidear i knopp (mest 
skog- og flekkmarihand), men få hadde 
strekt seg opp frå bladrosetten. Duskull 
var i blomst men før topp. Også gull-
myrklegg var i gang med blomstringa 
men langt før topp. Soleihov på topp.  

5. juli Fryktelig seint. Orkideane er før blom-
stringstoppen og brudespore er så vidt 
byrja å blomstre. Fiol-artane og ball-
blom er i full blomst. Gulmyrklegg er 
over toppen, men enno mykje i blomst 

11. juli Skogmarihand, stortveblad og brude-
spore er før blomstringstoppen og 
mykje i knopp enno. Korallrot, kvit-
kurle og dei andre marihandartane er på 
topp er like før topp. Kvitsoleie er over 
blomstringstoppen 

5. aug. Blåknapp og fjelltistel i starten av 
blomstringa. Prestekrage, jåblom, 
sumphaukeskjegg, gulsildre, breiull og 
søte-artane er på topp. Ein god del 
skogmarihand og brudespore i blomst 
enno, men klart over blomstrings-
toppen. Dei andre orkideane er stort sett 
avblomstra. 

12. aug. Ein og annan brudespore og grønkurle i 
blomst enno, elles er orkideane av-
blomstra. Også følblom, sumphauke-
skjegg, gulsildre og jåblom er over 
toppen, men mykje er i blomst enno. 
Blåknapp og ryllik er på topp, fjelltistel 
enno i starten.  

2.3 Blomstring og utvikling hos 
nokre artar 
Generelt var 2010 eit blomstringsår  under 
gjennomsnittet på Sølendet. Dei fleste orkide-
ane hadde mindre blomstring enn i eit gjen-
nomsnittsår, og spesielt for lappmarihand var 
blomstringa svært dårleg. Skogmarihand og 
kvitkurle hadde om lag gjennomsnittleg blomst-
ring, og korallrot hadde ei svært god blomst-
ring. Gullmyrklegg hadde eit blomstringsår 
klart under gjennomsnittet. Elles hadde torvull 
rik blomstring i 2010, medan dei andre ull-
artane blomstra om lag som gjennomsnittleg 
eller litt under. Seinsommarartane blomstra om 
lag som i eit gjennomsnittsår, eller noko under. 
Spesielt dårleg var blåknapp og gulsildre.  
 
Svartkurle i og utanfor reservatet 
Eit oversyn over økologien og utbreiinga til 
svartkurle, og utviklinga på Sølendet er gitt i 
Moen & Øien (2003, 2009) og Øien & Moen 
(2010a). Talet på blomstrande individ var i 
2010 svært lågt (figur 2). Det vart registrert 
totalt 85 blomstrande individ innanfor reser-
vatet, ein liten auke i høve til året før, men talet 
er mellom dei lågaste som er registrert sidan 
systematiske teljingar starta på slutten av 1970-
talet (vedlegg A: tabell 2). Det var auke på 
Nilsenga (område I) og i den skjøtta delen av 
Vassdalen (III), men nedgang i dei andre del-
områda. Spesielt var nedgangen stor på Ner-
laua-engene. Talet blomstrande individ var her 
det lågaste som er registrert, og det var nedgang 
i blomstringa både på skjøtta og uskjøtta areal 
(vedlegg A: tabell 3a). Delen av blomstrande 
individ innanfor dei skjøtta areala i reservatet 
gjekk noko opp i høve til fjoråret (figur 2).  

Enno eit år med låge tal tyder på at skjøtselen 
som har blitt utført ikkje er tilstrekkeleg for å 
auke talet på individ. Dette kan mellom anna 
skuldast auka produksjon pga. varmare og våt-
are klima. Derfor er skjøtselen av leveområda 
for svartkurle no i ferd med å bli justert. I den 
reviderte forvaltningsplanen for Sølendet som 
er under handsaming, blir det foreslått at Nils-
enga og Nerlauaengene blir skjøtta intensivt 
framover med slått kvart tredje år. Dessutan at 
også nedre del av Vassdalen ned til Nyvoll-
vegen skal skjøttast. I 2010 vart dette området 
rydda for kratt, og i 2011 vil denne delen saman 
med tidligare skjøtta areal i Vassdalen bli slått.  

Figur 2. Blomstring av svartkurle (Nigritella nigra) i Sølendet naturreservat. Figuren viser talet på blomstrande 
individ innanfor reservatgrensene, og andelen av det totale talet på blomstrande individ som finst på dei areala som 
no er skjøtta (stipla linje). 
 
 
Utanfor reservatet heldt talet på blomstrande 
svartkurle seg like høgt som i fjor (vedlegg A: 
tabell 2). Delar av områda sør for reservatet blir 
skjøtta etter ein skjøtselsplan utarbeidd av 
NTNU Vitskapsmuseet (Øien & Moen 2005). 
Eit areal på  ca 25 daa på Per Hjort sin eigedom 
har blitt rydda sidan 2005. Dette arealet blir 
kvart år beita av storfe, og individ av svartkurle 
i dei 11 faste prøveflatene som er lagt ut i 
området blir følgde med same metodikk som 
innanfor reservatet (sjå avsnitt 4.2). 
 
Både i skjøtta og uskjøtta område var det eks-
empel på både auke og nedgang i delpopula-
sjonane (vedlegg A: tabell 3b). Den største 
skjøtta delpopulasjonen sør for Ryan (område 
VI, delpop.17) hadde i 2010 det største talet på 
blomstrande individ som er registrert, det same 
hadde den største uskjøtta delpopulasjonen 
(område VIII, delpop. 30). Likevel var auken 
større på dei skjøtta areala enn på dei uskjøtta. 
Det samla talet på blomstrande svartkurle på og 
omkring Sølendet kom opp i 590 individ i 
2010. Av desse var meir enn 80 % registert 
utanfor reservatgrensene (vedlegg A: tabell 2). 
Den kraftige auken i talet på blomstrande svart-
kurle utanfor reservatet dei siste åra skuldast 

hovudsakleg at områda nyleg har blitt rydda. 
Det er sannsynleg at mange av desse individa 
har vore til stades som sterile individ i tidlegare 
år, og at rydding og husdyrbeite har opna eng-
ene, gitt meir lys og betre blomstring. Individ 
av svartkurle kan leve lenge, og vi har merka 
individ som har levd i meir enn 28 år. På den 
andre sida, kjenner vi ikkje til kor lang tid det 
tar frå frøspreiing til blomstrande individ. Data 
om svartkurle frå langtidsseriane både innan og 
utanfor reservatet blir sentrale når handlings-
plan for svartkurle (Moen & Øien 2009) skal 
gjennomførast. 
 
Handmarinøkkel og haustmarinøkkel 
Det fins fire marinøkkelartar på Sølendet. To av 
desse, handmarinøkkel og haustmarinøkkel 
(Botrychium lanceolatum, B. multifidum), er 
tekne med i gjeldande raudliste for karplantar 
(Solstad et al. 2010). Begge er relativt sjeldne i 
Noreg, og på tilbakegang i reservatet som elles 
i landet. Grunnen er klart tilgroing av eit tidleg-
are lågvakse kulturlandskap som var påverka av 
slått og/eller beite av husdyr. Handmarinøkkel 
er nær trua (NT) og veks i rik lågurteng, og vi 
har lukkast i å auke talet på individ innan ein 
skjøtta lokalitet. Og vi vonar at dei skjøtsels-

tiltaka som er sett inn fleire stader dei siste åra 
vil berge, og kanskje auke talet på individ. 
Haustmarinøkkel derimot, veks i fattigare eng-
vegetasjon, i område der vi ikkje har sett inn 
skjøtsel. Dei siste åra har vi overvaka alle 
kjende individ, og dessverre har arten (som er 
sårbar (VU) og fredlyst) gått sterkt attende. I 
dei siste åra har talet på individ på Sølendet 
halde seg stabilt på kring 15. For denne arten er 
det naudsynt med god oppfølging, og det er 
aktuelt å skjøtte i alle fall ei av dei to faste 
prøveflatene der arten blir overvaka. 

3 Skjøtselsarbeid 
 

Statens naturoppsyn (SNO) har ansvaret for 
oppsyn og den praktiske skjøtselen på Sølendet. 
Arbeidet vart leia av Tom Johansen, og ein stor 
del av arbeidet vart utført av Øystein Nyrønning. 
Arbeidet er gjennomført etter skjøtselsplanen 
med tillegg (Moen & Rohde 1985, Arnesen & 
Moen 1990, Øien & Moen 2006). Tabell 2 gir eit 
oversyn over tradisjonell skjøtsel som vart utført. 
Figur 3 viser areala som vart slått. 
  

I tillegg til slått og raking vart følgjande skjøt-
selsarbeid utført: 
- rydding av kratt aust i Vassdalen (ca. 3 daa). 
- bygging av ny klopp over bekken mellom 

Skarpholmen og Storesvollen. 
- tynning av bjørk fleire stader langs naturstien. 
- rydding og hogging av vindfall. 
- brenning av gras og ryddingsavfall. 
- utsetjing av postar og informasjonsplakatar i 

naturstien. 
- vedlikehald av klopper og slåttebuer. 
- ymse maskinvedlikehald. 
- restaurering av stakkstenger. 
 

Under arbeidet har T. Johansen hatt løpande 
kontakt med representantar frå Vitskapsmuseet. 
Det meste av graset som er raka opp er sidan 
brent. Ein god del av graset som vart raka opp i 
Intensivområdet i aust (tabell 2: 1), vart levert 
som fôr til Per Hjort, pressa til rundballar og 
pakka i plast (ca. 100 ballar). 
 

Sjå og vedlegg E, som oppsummerer ein del 
skjøtselserfaringar. 

 
Tabell 2. Oversikt over tradisjonell skjøtsel som vart utført på Sølendet i 2010. Alle tal er omtrentlege, og 
nummereringa viser til figur 3. 
 
 

Slått: 1 Intensivområdet i aust 123 daa slutten av juli/byrj. av august 
 2 Storholmen 11 daa slutten av juli/byrj. av august 
 3 Skarpholmen 25 daa midten av august 
 4 Røsta-området 14 daa siste halvdel av aug. 
   173 daa  

 

Raking: 1 Intensivområdet i aust 123 daa august 
 2 Storholmen 11 daa byrjinga av august 
 3 Skarpholmen 12 daa slutten av august 
 4 Røsta-området 14 daa byrjinga av september 
   160 daa  

 

Rydding: 5 Vassdalen aust 3 daa mai 

Figur 3. Skjøtta areal  i 2010. Slått og raking i område 1-4, rydding av kratt i område 5. 1: Intensivområdet i aust, 
123 daa. 2: Storholmen,  11 daa. 3: Skarpholmen, 25 daa. 4: Røsta-området, 14 daa. 5: Vassdalen aust, 3 daa. 
Totalt vart 173 daa slått, og graset vart raka saman og fjerna innan ca. 160 daa. 

4 Botanisk arbeid 
 
4.1 Feltperiodar 
Feltarbeidet vart hovudsakleg utført i to period-
ar: 8.-12. juli og 4.-7. august. Under følgjer ei 
oversikt over feltaktiviteten. Arbeidet til to 
studentar frå Sverige, som inngår i N. Sletvold 
sine studiar av brudespore er ikkje teke med. 
Dette arbeidet gjekk føre seg frå byrjinga av 
juli til byrjinga av august. N. Sletvold hadde 
også tre enkeltdagar i felt som ikkje er tatt med 
under. Totalt vart det utført 52 dagsverk i felt 
innan prosjektet frå Vitskapsmuseet si side, 
medrekna oppfølging av skjøtsel i leveområda 
for svart-kurle sør for reservatet (vedlegg B). 
 
16. april. Telemåling. Utført av oppsynsmann 
Tom Johansen, SNO/Røros kommune. 
 
26. mai. Utsetjing av dataloggarar for måling 
av vasstand, fenologiregistrering. Frå SN: D.-I. 
Øien. 
 
18. juni. Teljing av gullmyrklegg, gjødsling av 
prøveflater i gjødslingsfelt, fenologiregistrer-
ing. Frå SN: K. Hornslien og D.-I. Øien. 
 
5. juli. Omvising (6. juli): ”Byen, bygdene og 
kunnskapen” (42 deltakarar). Fenologiregistrer-
ing. Frå SN: A. Moen. 
 
8.-12. juli. Teljing og oppfølging av enkelt-
individ i faste prøveflater, teljing av svartkurle, 
blomstringsteljing, oppfølging av faste prøve-
flater i beiteområdet, populasjonsbiologiske 
undersøkingar (polllineringseksperiment, etc.) 
av brudespore, fenologiregistrering. Oppfølging 
av faste prøveflater i svartkurleområda sør for 
reservatet. Frå SN: K. Hornslien, A. Lyngstad, 
E. Ulvan (til 9. juli), N. Sletvold (frå 9. juli) og 
D.-I. Øien (til 10. juli). 
 
13.-18. juli. Populasjonsbiologiske undersøk-
ingar av brudespore. Frå SN: N. Sletvold. 
 
23. juli. Omvisning og foredrag for 25 
studentar frå Universitetet i Greifswald. Frå 
SN: A. Moen. 
 
28.-30. juli. Populasjonsbiologiske undersøk-
ingar av brudespore. Frå SN: N. Sletvold. 
 

4.-7. august. Teljing av blomstrande individ og 
registrering av frøsetting i faste prøveflater, 
skjøtselsrettleiing, fenologiregistrering. Plante-
sosiologisk analyse og klipping i nytt prøvefelt 
for eksperimentell slått med ulikt utstyr. Frå 
SN: K. Hornslien og D.-I. Øien. 
 
9. august. Slått av 46 prøveflater (produksjons-
måling). Frå SN: K. Hornslien, A. Moen, E. 
Moen og E. Ulvan. 
 
10. august. Klipping i nytt prøvefelt for eks-
perimentell slått med ulikt utstyr. Frå SN: D.-I. 
Øien. 
 
12. august. Registrering av frøsetting i faste 
prøveflater, fenologiregistrering. Frå SN: D.-I. 
Øien. 
 
25. august. Klipping i nytt prøvefelt for 
eksperimentell slått med ulikt utstyr, skjøtsels-
rettleiing. Frå SN: A. Lyngstad. 
 
31. august-1. sept. Skjøtselskurs for tilsette ved 
Statens naturoppsyn (15 deltakarar). Frå SN: A. 
Moen. 
 
16. september. Kartlegging av skjøtta område, 
skjøtselsrettleiing, innsamling av dataloggarar. 
Frå SN: D.-I. Øien. 
 
 
4.2 Arbeid på delprosjekta og nokre 
resultat 
Nedanfor følgjer eit oversyn over den faglege 
aktiviteten knytt mot dei enkelte delprosjekta. 
Delprosjekt der det ikkje har vore aktivitet i 
2010 er ikkje omtala. Sjå tidlegare årsrapportar 
(m.a. Øien & Moen 2003, 2010b) for skildring 
av desse. 
 
Delprosjekt 1. Generelle studiar av planteliv 
og økologi 
Det vart gjennomført telemålingar og vass-
standsmålingar også i 2010. Målepunkt for 
telemålingar og automatiske vasstandsmålingar 
er vist i figur 5. Generelt var det relativt djup 
tele vinteren 2010 og relativ høg vasstand i 
sommarsesongen. Sjå elles vedlegg A. 

Figur 5. Kart over fastmerka lokalitetar (prøvefelt; bålflekkar med faste prøveflater er ikkje tatt med) på Sølendet 
per 31.12.2010, samt plassering av 13 telemål  (T), 7 grunnvassbrønnar (G) for automatisk registrering av vass-
standsnivå og vêrstasjon. B: Tidlegare beiteområde med fastmerka prøveflater like utom reservatgrensa. 
 
 
Eit nytt prøvefelt for måling av effekten av ulik 
slåtteutstyr vart etablert i Skarpholmen-området 

innan arealet som fram til 2009 har vorte skjøtta 
ekstensivt, men som frå 2010 blir skjøtta 

B

intensivt (slått kvart tredje år). Feltet måler 5 x 
16 m og er delt i fire prøveflater, kvar på 5 x 4 
m. Prøveflatene er anten slått med skivetraktor, 
tohjulstraktor, ljå eller uslått. Det vart 
gjennomført plantesosiologisk analyse av 
flatene før slått (fem ruteanalysar i kvar flate), 
og etter slått vart dei fem analyserutene (0,25 
m2) i kvar flate klipt med saks for å estimere 
storleiken på slåttestubben. Analyserutene er 
plassert tilfeldig i prøveflatene, minst ein halv 
meter inn frå kantane. Slått med traktor vart 
gjennomført av Ø. Nyrønning (SNO), og slått 
med ljå av E. Moen.  
 
Dei to nye felta er ein del av eit skjøtsels-
eksperiment som i hovudsak vil kunne seie 
noko om storleiken på slåttestubben, på for-
holdet mellom mengda av urter og grasvekstar, 
på førekomsten av busker og kratt og på 
utjamninga av overflata i høve til kva slags 
slåttereiskap som er brukt. Det er ikkje truleg at 
eksperimentet vil gi utslag i høve til arts-
samansetjing og mengdeforhold mellom artar, 
og det vil uansett ta fleire år før vi får klare 
resultat. Vi ser for oss å etablere fleire slike felt 
dei næraste åra.  
 
Delprosjekt 2. Produksjonsøkologiske studiar 
Slått av faste prøveflater (dei fleste 12,5 m²) med 
ljå. I alt 46 prøveflater vart slått 9. august av 
Erlend Moen. Ferskvekt vart målt med bismar i 
felt. Stikkprøver vart samla inn og frose ned. 
Prøvene er seinare tørka og vegne og overjordisk 
planteproduksjon rekna ut. Sjå elles vedlegg A.  
 
Delprosjekt 3. Populasjonsøkologiske studiar 
Studiar av blomstringa hos ulike karplanteartar, 
og overvaking av verknaden av skjøtselstiltak i 
faste prøveflater. Blomstrande individ av 63 
takson (artar, underartar, hybridar; vedlegg A: 
tabell 1) vart talde i eit varierande tal ruter. 
Teljing gjekk føre seg i totalt 180 flater (dei 
fleste er 12,5 m²) i 2010. I tillegg kjem teljing i 
faste prøveflater i eit beiteområde (sjå del-
prosjekt 8). I åra som har gått (for orkidear sidan 
1977) har dette arbeidet gitt eit stort og unikt 
materiale med ubrotne seriar av teljingar. I 
tillegg til teljing vart 12 artar av orkidear og 
marinøklar (vedlegg A: tabell 1) følgde på 
individnivå også i 2010 innanfor 57 av dei 180 
flatene. Dessutan har ca. 20 individ av orkide-
hybridar mellom artar i ulike slekter (Coeloglos-
sum, Dactylorhiza, Gymnadenia) blitt følgde 
sidan tidleg på 1990-talet. Tilstand, vitalitet og 
frøsetjing hos individa vart registrerte. Orkideen 

svartkurle (Nigritella nigra) blir også talt over 
større område, og enkeltindivid blir følgd i fire 
prøveflater innanfor reservatet og ni prøveflater 
utanfor. 
 
Teljingar av blomstrande individ og registrer-
ing av tilstand for enkeltindivid blir systemati-
serte i ein database. Innlegging og oppdatering 
av databasen tar mykje tid. Kvart år vert det 
lagt til om lag 1500 postar med blomstrings-
teljingar og tilstandsopplysningar for om lag 
1500 orkidé-individ. I 2010 inneheld basen om 
lag 37 000 postar med blomstringsteljingar og 
26 000 postar med tilstandsopplysningar. 
Datamaterialet er heile tida under bearbeiding 
og publisering. Ein artikkel om effekten av slått 
på populasjonsdynamikken hos lappmarihand 
(Dactylorhiza lapponica) ved hjelp av matrise-
modellering har blitt trykt i Biological Conser-
vation (Sletvold et al. 2010). Det er brukt data 
frå langtidsseriane frå Sølendet og tilsvarande 
data frå Tågdalen i Surnadal. Resultata viser 
m.a. at slåtten fører til redusert frøproduksjon 
men auka rekruttering, og at populasjonens 
vekstrate er høgare i slåtte flater enn uslåtte. 
Det same datasettet er og grunnlaget for eit nytt 
manus om effekten av variasjonen i vêrtilhøve 
som er under utarbeiding. 
 
Anders Lyngstad sitt doktorgradsstudium av 
klonale vekstmønster hos duskull, breiull og 
blåtopp (Eriophorum angustifolium, E. latifol-
ium, Molinia caerulea) starta i 2006 og vart 
avslutta i 2010. Målsetjinga med undersøking-
ane er (1) å klargjere korleis slåtten påverkar 
det klonale vekstmønsteret hos desse artane (i 
dette ligg òg rekruttering av nye rametar og 
individ), og (2) å utarbeide ein modell som 
forklarar variasjonen i blomstring over tid, i 
høve til slåttepåverknad og vêrtilhøve. Tågdal-
en naturreservat i Surnadal inngår også i desse 
undersøkingane, med parallelle registreringar i 
faste prøveflater. Dei viktigaste resultata av 
undersøkingane er omtala i vedlegg A. 
 
Nina Sletvold sitt studium av populasjonsbio-
logien til brudespore (Gymnadenia conopsea) 
starta i 2008. Arbeidet utgjer hovuddelen av 
hennar postdoktorarbeid og i tillegg til Sølen-
det inngår Tågdalen i Surnadal som studieom-
råde. Undersøkingane er firedelte: 
 
(1) Pollenbegrensing og fenotypisk seleksjon. 
Resultata som nyleg er publiserte i Internatio-
nal Journal of Plant Science (Sletvold & Ågren 

2010) syner m.a. at variasjonen i naturleg sel-
eksjon mellom populasjonar (Sølendet vs. 
Tågdalen) og år (2008 vs. 2009) kan forklarast 
av variasjon i plante-pollinator interaksjonar, 
og at pollinator driv seleksjon mot høgare plan-
tar, fleire blomster, større kronblad og lenger 
spore. Sjå og omtale av undersøkingane i (Øien 
& Moen 2010b: 14) 
 
(2) Innavlsdepresjon. Felteksperiment frå 2008-
2009 dokumenterer både innavls- og utavlsdep-
resjon hos brudespore, og dette indikerer ein 
klar genetisk strukturering i populasjonane. 
Innavlsdepresjonen er sterkare på Sølendet enn 
i Tågdalen, men varierer ikkje mellom år. 
Effektane aukar frå frøproduksjons- til frøspir-
ingsstadiet, og vil bli undersøkt over heile livs-
syklus ved hjelp av populasjonsmodellar. 
 
(3) Pollinatorobservasjonar. Selektiv eksklu-
dering av pollinatorar på natt vs. dag indikerer 
at dagaktive polliatorar er viktigast i begge 
populasjonar. Skilnaden mellom dag og natt ser 
ut til å være mindre i Sølendet enn i Tågdalen. 
Data vil også bli brukt til å undersøke om 
dagaktive og nattaktive pollinatorar utøver ulikt 
seleksjonstrykk på blomsterkarakterar. 
 
(4) Frøoverleving. Frøpakkar vart sett ut i felt i 
2008, og innsamling og registrering av spiring 
og overleving er foreløpig gjort hausten 2009 
og 2010. 
 
Delprosjekt 4. Næringsdynamikk i gamle 
slåttesamfunn 
Gjødsling med flytande næringsløysing av 48 
prøveflater i to lokalitetar (702 og 703) vart 
gjennomført 18. juni. 
 
Delprosjekt 8. Effektar av beite på tidlegare 
slåttemark 
Overvaking av vegetasjonsendringar etter opp-
hør av beite i 50 faste prøveflater (dei fleste 0,25 
m²). Teljing av blomstrande individ hos 11 artar 
karplantar vart gjennomført også i 2010. Bear-
beiding av materialet pågår. Nærare omtale av 
undersøkingane i vedlegg A.  
 
Delprosjekt 11. Skjøtsel av svartkurlelokali-
tetar utanfor reservatet  
Skjøtsel av leveområda for svartkurle på Per 
Hjort sin eigedom sør for reservatet har vorte 
utført etter skjøtselsplanen (Øien & Moen 2005). 
Oversikt over skjøtta areal og oppfølging av faste 
prøveflater i vedlegg B. 

5 Formidling og informasjon 
Personar frå SN har presentert Sølendet gjennom 
foredrag, omvisingar o.l. også i 2010, med resul-
tat frå forsking og skjøtsel som hovudtema. 
 
Presentasjon av forsking og forskingsresultat på 
nasjonale og internasjonale forskarmøte og fors-
kingskonferansar: 
- 15.-18. mars. Poster på den internasjonale 

forskarkonferansen ”Sustainable Conserv-
ation 2010” i Trondheim: ” Long-term in-
fluence of mowing on population dynamics 
in the rare orchid Dactylorhiza lapponica”. 
Ved: N. Sletvold, D.-I. Øien og A. Moen. 

- 5.-18. juli. Same poster vart også vist på 
International Mire Conservation Group sitt 
feltsymposium i Slovakia og Polen. 

 
Omvisingar og foredrag:  
- 5. juli. Omvisning og orientering om arbeid-

et i Sølendet naturreservat for 42 personar 
som ein del av den populærvitskaplege fore-
dragsserien "Byen, bygdene og kunnskapen" 
arrangert i samarbeid med DKNVS og 
Norsk botanisk forening. Ved: A. Moen. 

- 22. juli. Omvisning og foredrag for 25 
studentar frå Universitetet i Greifswald, 
Tyskland, leia av professor Hans Joosten. 
Ved: A. Moen. 

- 31. august og 1. september: Omvisning og 
foredrag for 15 deltakarar på skjøtselskurs 
for Statens naturoppsyn: ”Erfaringer fra 
skjøtsel og forskning i naturreservater; 
hovedvekt på utmarksslått og Sølendet 
naturreservat”.  Ved: A. Moen 

- 4. oktober. Foredrag i Norsk botanisk 
forening, Trøndelagsavdelinga (med data frå 
Sølendet): ”Månedens art: Høstmarinøkkel 
Botrychium multifidum”. Ved: D.-I. Øien. 

 
Oppslag i media (sjå vedlegg F i årsrapport for 
2009): 
- 7. januar. Artikkel Adresseavisen, Trond-

heim: ”Bevaringsplan for truet orkide” 
- 13. januar. Artikkel i Arbeidets Rett, Røros: 

”Rydding og beiting ga fleire svartkurler”. 
- 14. januar. Artikkel i Østlendingen, Elve-

rum: ”Lager bevaringsplan for truet bloms-
terart”. 

 
Natursti og anna publikumsretta verksemd  
Open dag med tilbod om guiding vart gjennom-
ført 5. juli (sjå ovanfor). Vi vurderer ut frå trakk-
påverknad, observerte besøkande og parkerte 



 

 14

bilar, at besøket i 2010 har vore om lag som i dei 
siste åra, ein stad mellom 1000 og 2000 per-
sonar. Slitasjen og trakket på dei viktige svart-
kurlelokalitetane i søraust (Nilsenga) har minka. 
Skilting og oppmodingar til besøkande og 
svenske turarrangørar, om å følgje naturstien ser 
ut til å ha effekt, og slitasjen er no knapt merk-
bar, men vi følgjer utviklinga nøye. 
 
Samarbeidet med Brekken skole er godt, og det 
er Tom Johansen som har den løpande kontak-
ten. Sølendet blir brukt i eit undervisningsopp-
legg på ungdomstrinnet innan kultur- og natur-
historie der ressursutnyttinga i det tradisjonelle 
utmarksbruket står sentralt. Dette blir gjennom-
ført kvart tredje år (sist i 2009) og inneber m.a. 
markaslått og oppsetjing av stakk på Sølendet. 
 
 

6 Arbeid framover 
Systematisk overvaking av artar og vegetasjon i 
faste prøveflater har gått føre seg i meir enn 30 år 
på Sølendet. Så lange måleseriar er unike, også 
internasjonalt, og vil etterkvart gi svar på ei 
rekkje økologiske spørsmål i høve til skjøtsel, 
attgroing og svingingar i vêrtilhøve og klima. 
Dette har gitt Sølendet ein unik posisjon som 
overvakingsområde av biologisk mangfald, også 
internasjonalt og spesielt på rikmyr og kjelde. 
Arbeidet med å følgje opp desse langtidsseriane 
har prioritet frå vår side, men her er vi avhengig 
av støtte utanfrå, og at samarbeidet med DN held 
fram. 
 
Forskingsaktiviteten på materiale frå langtids-
seriane vil og ha prioritet dei næraste åra. Vi har 
som målsetjing m.a. å finne forklaringsfaktorar 
på dei årlege svingingane i blomstring for fleire 
artar, og å auke kunnskapen om korleis endring-
ar i klima påverkar vegetasjonssamansetjinga og 
karbonbalansen i utmarka. Dessutan å kome len-
ger i arbeidet med å skildre endringar og etablere 
retningslinjer for skjøtsel og berekraftig bruk av 
utmark. Den grunnleggande forskinga på Sølen-
det har vore finansiert av NFR og Vitskapsmuse-
et, men vi har hatt lite støtte frå NFR etter 2001. 
 
Frå 2006 har grunnforskingsaktiviteten på Sølen-
det vore høg, og den vil halde seg høg dei nær-
aste åra, m.a. gjennom to doktorgradsstipendiat-
ar og ein postdoktorstipendiat som skal fullføre 
sine studiar innan 2010-11 (sjå under). Men res-
sursar tilført denne type stillingar kan berre i 
liten grad brukast til å halde langtidsseriane i 
gang. Til det er vi heilt avhengige av støtte frå 
naturforvaltninga. 

6.1 Skjøtsel i 2011 
For generelle råd når det gjeld skjøtselen på Sø-
lendet viser vi til Øien & Moen (2003, 2006). 
Under følgjer ei liste over nødvendig, tradisjo-
nell skjøtsel (rydding, slått, raking o.l.) som vi 
foreslår blir utført i 2011. Forslaget er utarbeidd i 
samråd med oppsynsmann T. Johansen. Det 
samla arealet som er foreslått skjøtta utgjer ca. 
154 daa. Sjå kart i figur 6 (nummer viser til om-
råda på kartet). 
- slått i intensivområdet i aust (1), ca. 16 daa.  
- slått i Vassdalen (2), ca. 6 daa. Her er 

området utvida i nedre del i høve til tidlegare 
(sjå Øien og Moen 2006: 27). 

- slått i Tistelholmen-Bustmyra-området (3), 
ca. 43 daa. 

- slått på Fraumyra (4), ca. 32 daa.  
- slått i Krestenholmen-Litjbumyra-området 

(5), ca. 57 daa. 
- raking, brenning/utkøyring. Raking skal ut-

førast i alle område. Slått i område 1-3 er 
høgast prioritert. 

- noko tynning av tresjiktet generelt og ryd-
ding av vindfall. 

 
Når det gjeld anna praktisk arbeid knytt til skjøt-
selen og naturstiane vil vi spesielt nemne ved-
likehald av Midtilaua. Det vart løyvd midlar til 
dette i 2010, men  arbeidet vil først bli utført i 
2011, i samarbeid med Rørosmuseet.  

Figur 5. Forslag til skjøtsel i 2011. Slått og raking i alle område. Område 1-3 har høgast prioritert. 1: Intensivområdet 
i aust, ca. 16 daa. 2: Vassdalen, ca. 6 daa. 3: Tistelholmen-Bustmyra-området, ca. 43 daa. 4: Fraumyra ca. 32 daa. 5: 
Krestenholmen-Litjbumyra, ca. 57 daa. 

6.2 Botanisk arbeid framover 
Hovudtyngda av aktiviteten vil ligge innanfor 
delprosjekt 1, 2, 3, 4 og 8. Innan delprosjekt 5, 7, 
9 og 10, vil det bli liten eller ingen aktivitet i 
2010. Desse delprosjekta er difor ikkje omtala 
nærare. 
 
Langtidsstudiar gjennom overvaking av artar og 
studiar av endringar i plantelivet vil bli prioritert. 
I dette inngår det eitt doktorgradsstudium på 
danning og utvikling av bakkemyr (K. Fjord-
heim, delprosjekt 1), og eit postdoktorarbeid (N. 
Sletvold) på populasjonsbiologien til brudespore 
(Gymnadenia conopsea) med Sølendet som ho-
vudstudieområde. Begge vil arbeide med Sølen-
det som studieområde framover, i alle fall i 2011.  
 

I åra framover vil det og bli viktig å klargjere kva 
effektar eit varmare klima har på vegetasjon og 
biologisk mangfald. Gjennomgang og bear-
beiding av produksjonsmålingar (delprosjekt 2 
og 4) og plantesosiologiske analysar, samt 
omanalysar av ein del prøveflater vil vere aktuelt 
(delprosjekt 1 og 2). Det kan og vere aktuelt å 
justere overvakingsopplegget for å betre fange 
opp endringane. 
 
Delprosjekt 1. Generell skildring av flora og 
vegetasjon 
Oppfølging av enkelte gamle fastruter er aktuelt, 
både i samband med studiar av effekten av ulike 
slåttereiskapar (delprosjekt 6), men og for å over-
vake langtidstrendar som klimaendringar etc. 
Dette heng og saman med studia i delpro-sjekt 3, 
mellom anna vasstandsmålingane. K. Fjordheim 
vidarefører dei vegetasjonshistoriske studiane. 
 
Delprosjekt 2. Produksjonsøkologiske studiar 
Forsøksslått i 40-50 faste prøveflater med ulik 
grad av slåttepåverknad vil halde fram. Dette for 
å måle variasjonen i produsert høymengde og for 
å halde i gang langtidsseriar for populasjonsstu-
diar m.m. Dessutan vil vi framover prioritere å 
bearbeide materialet frå om lag 30 år med pro-
duksjonsmålingar for å klargjere om vi allereie 
no kan sjå endringar i produksjonen som følgje 
av eit varmare klima (sjå og delprosjekt 4). 
 
I dei næraste åra vil langtidsseriedata bli bear-
beidd og analysert for å klargjere korleis vêrtil-
høva verkar inn på produksjonen. Dette vil gi 
auka kunnskap om korleis eit varmare klima vil 
påverke plantesamfunn og vegetasjon i utmarka.  
 

Delprosjekt 3. Populasjonsøkologiske studiar 
Teljing og oppfølging av enkeltindivid av ei 
rekkje artar i faste prøveflater og lokalitetar med 
varierande slåttepåverknad vil halde fram. 
Undersøkingane representerer eit unikt materi-
ale m.o.t. kontinuitet og tal artar og ruter. Særleg 
interesse knyter det seg til overvaking av svart-
kurle og andre orkidear (artar, underartar og 
krysningar). Bearbeiding av materiale og utar-
beiding av manuskript for publisering i internas-
jonale tidsskrift vil ha høg prioritet. Vi har som 
målsetjing å utarbeide minst to manuskript per år 
frå langtidsseriane dei næraste åra. 
 
I dei næraste åra vil det vere fokus på orkideen 
brudespore (N. Sletvold). Studiane av brude-
spore har som mål å auke kunnskapen om 
rekruttering frå frø, og ved hjelp av matrise-
modellering utarbeide ein populasjonsmodell for 
arten. Pollineringseksperiment og frøspirings-
eksperiment vil halde fram, i tillegg til bear-
beiding av data frå langtidsseriane. 
 
Delprosjekt 4. Næringsbalanse i gamle slåtte-
samfunn 
Desse undersøkingane heng saman med under-
søkingane i delprosjekt 2. Gjennom langtidsseri-
ane har vi gode data på biomasse og nærings-
kapital heilt attende til 1970-talet. Og sidan 1998 
har det gått føre seg eit gjødslingseksperiment i 
tre prøvefelt i vestlege delar av reservatet.  
 
Gjødslingseksperimentet har gitt viktig kunnskap 
om næringsdynamikken i rikmyr (Øien & Moen 
2001, Øien 2004). I løpet av dei næraste åra vil 
det bli gjennomført nye analysar og prøve-
taking, før eksperimentet blir avslutta. Vi håper 
dette vil gi ny kunnskap om nærings- og produk-
sjonsforhold i rikmyr og korleis desse faktorane 
saman med klima og slått verkar inn på saman-
setjinga av plantesamfunna, og overleving og 
blomstring hos enkeltartar. 
 
Delprosjekt 6. Skjøtselsplan, oppfølging av 
skjøtsel 
Vi vil i dei næraste åra prioritere ei sterkare opp-
følging av faste prøveflater for å klargjere om 
bruk av ulik slåtte- og oppsamlingsreiskap gir 
seg utslag i endringar i vegetasjonen. Bakgrun-
nen for dette er ein stadig meir utbreidd bruk av 
maskinell slåttereiskap på Sølendet, seinast i 
2009 med utprøving av ny slåmaskin. Dette 
inneber omanalysar og bearbeiding av tidlegare 
innsamla materiale, men og etablering av fleire 

faste prøveflater for formålet. Eitt nytt prøvefelt 
vart etablert i 2010, og minst eitt nytt prøvefelt 
vil bli etablert kvart år dei næraste åra. 
 
Delprosjekt 8. Effektar av beite på tidlegare 
slåttemark 
Overvaking av vegetasjonsendringar etter opp-
hør av beite i 50 faste prøveflater (dei fleste 0,25 
m²) som vart etablerte i 1992 vil halde fram. Vi 
har i dei nærmaste åra og ei målsetting om å ut-
arbeide manuskript for internasjonal publisering 
av dette materialet, som omfattar fleire planteso-
siologiske omanalysar og årlege teljingar av 
blomstrande individ hos 11 artar av karplantar. 
 
Delprosjekt 11. Skjøtsel av svartkurlelokali-
tetar utanfor reservatet 
Oppfølginga av skjøtselen innan leveområda for 
orkideen svartkurle sør for reservatet vil halde 
fram. Dette inkluderer m.a. oppfølging av enkelt-
individ etter same metodikk som i delprosjekt 3. 
Det er søkt om midlar gjennom landbrukets 
SMIL-ordning til oppfølging av prosjektet i 
2011. 

Vedlegg E. Erfaringar med slåtte- og oppsamlingsutstyr 
 
 

NOTAT 
Erfaringer med ulike typer redskap til slått og oppsamling av gras 
av Tom Johansen, Statens naturoppsyn 
Røros, januar 2011 
 

Erfaringene nedenfor baserer seg på skjøtsel utført hovedsakelig i Sølendet naturreservat.  
Sølendet er preget av store rikmyrer og frodige engskoger som tidligere ble slått. Området er 
forholdsvis slakt og lettskjøttet med relativt lite stein. Dette siste er viktig å være klar over i 
sammenlikning med andre områder. Overføringsverdi med hensyn til tidsforbruk er størst når 
det gjelder myrslått. Engskoger vil være svært forskjellige og tallene her er langt vanskeligere 
å overføre til andre områder. 

Når det gjelder tid brukt på ulike typer skjøtselsarbeid er gangavstand til og fra arbeidssted og 
maskinvedlikehold ikke innberegnet. Når det gjelder maskinvedlikeholdet øker denne tida med 
maskinenes alder. På områder med stor aktivitet i en hektisk sommersesong er det derfor viktig 
at maskinene skiftes ut før de er for nedslitte. 

 

Slått 

Slåtten på Sølendet blir nesten utelukkende utført med to-hjulstraktor. Fram til år 2010 ble 
maskiner med slåttebjelke og knivstang benyttet. Graset blir her klippet av som med en saks. I 
2010 ble skive-slåmaskin tatt i bruk til slått på myrene. En skiveslåmaskin har en ”tallerken” 
med roterende kniver som slår av graset. På Sølendet er det benyttet en forholdsvis stor maskin 
med to roterende tallerkener.  

Til kantslått benyttes på Sølendet ryddesag med snor. Vi har ingen erfaring med bruk av kniv 
på ryddesag. Dette dreier seg om svært små arealer og vi har derfor ikke gjort noen beregning 
av tidsbruk for denne slåtten. 

Fra botanisk hold har det vært en del skepsis til bruk av skiveslåmaskin. På Sølendet er det nå 
lagt ut prøveflater der en sammenlikner effekten av slått med skiveslåmaskin og maskin med 
bjelke og knivstang. Erfaringene fra i sommer er at skiveslåmaskin fungerer bra, i hvert fall på 
åpne områder. Den kutter graset noe høyere enn de gamle slåmaskinene. Som med all 
slåtteredskap er det viktig at knivene er kvasse. Måten redskapen brukes på er derfor like viktig 
som typen redskap. 

En stor fordel med skiveslåmaskin er at en slipper vibrasjonene som er plagsomme med de 
gamle slåmaskinene. Spesielt på store områder har dette betydning for den som skal utføre 
arbeidet. 

En skiveslåmaskin er rimeligere i innkjøp og trolig også i drift enn de gamle typene. Det siste 
mangler vi godt erfaringsmateriale på etter bare en sesong, men det vi vet er at deler er langt 
billigere. Ettersom skiveslåmaskiner blir mer vanlige i forhold til bjelkemaskiner vil dette 
forholdet forskyve seg mer i favør av skiveslåmaskin. 

Vi har bare erfaringer fra slått med skiveslåmaskin på åpne arealer. Her er skiveslåmaskinen 
langt raskere enn den gamle typen med bjelke og knivstang (se nedenfor).  

Ut fra våre erfaringer er en skiveslåmaskin vanskeligere å slå kantene med enn en maskin med 
bjelke og knivstang. Vi mangler imidlertid erfaring med bruk av mindre skiveslåmaskiner, men 

trolig vil en maskin med kniv og bjelke være lettere å ta kantene med. I praksis betyr dette at 
bruk av skiveslåmaskin i engskog innebærer mer etterarbeid med å slå kantene. Disse må slås 
med ljå eller ryddesag påmontert kniv eller snor. Denne kantslåtten er svært viktig, både ut fra 
estetiske og praktiske hensyn. Et av særpregene med markaslåtten var at hvert grasstrå skulle 
utnyttes. Dette førte til et karakteristisk, parkaktig landskap. Rent praktisk vil vi også få en 
krans av ungbjørk rundt hvert tre dersom det ikke slås helt inntil trærne. Gearsystemet på 
traktoren betyr mye for hvor lett det er å slå kantene. Hydraulisk gearsystem gjør at farten kan 
reguleres langt bedre enn på maskiner med trinngear, hvilket gjør det lettere å slå helt inn til et 
tre. 

 
Tidsforbruk 
Tidsforbruk på slått vil uavhengig av type maskin variere med flere faktorer: 

Slette, åpne områder slås langt raskere enn områder med mye skog. Steinete terreng er en klar 
begrensning i forhold til bruk av denne typen utstyr. Områder med mye stein er umulig å slå 
med to-hjulstraktor. 

Tidsforbruket vil også variere med hvem som utfører oppdraget, og rent økonomisk vil det bli 
et spørsmål om lønnskostnader i forhold til materialkostnader. I områder med mye stein vil en 
”forsiktig” utøver spare utstyret men bruke mer tid enn en som går litt ”røffere” fram. 

Med erfaringsgrunnlag fra Sølendet vil en på åpne områder slå 2,5-3,0 daa pr. time med 
skiveslåmaskin og 1,5-2,0 daa pr. time med bjelkeslåmaskin. 

For slått i engskoger er det nesten umulig å sette opp tilsvarende tall. Tidsbruken her vil variere 
med tretetthet, stein, ujevnheter i terrenget m.m. På Sølendet slås 0,5-1,0 daa. pr. time i 
engskog. Her har vi ikke erfaringstall med skiveslåmaskin, men forskjellene i tidsforbruk 
mellom de to maskintypene vil være mindre her enn på de åpne myrene.  Kantene er som nevnt 
lettere å slå med bjelkemaskin enn skiveslåmaskin. 

 

Oppsamling av gras 

Oppsamlingen av graset er langt mer tidkrevende enn slåtten. På Sølendet bruker vi anslagsvis 
3 ganger så lang tid på oppsamlingen av gras på et areal som selve slåtten. Tidsforbruk til 
oppsamling av gras varierer med enda flere faktorer enn slåtten, dette fordi oppsamlingen er 
langt mer væravhengig. En effektiv oppsamling av gras er helt avhengig av stor fleksibilitet 
med hensyn til når arbeidet utføres. Det er avgjørende at dette utføres i rimelig tørt vær. Selv 
om graset ikke nyttes etterpå er raking av vått gras svært arbeidsomt og setter klare 
begrensninger i forhold til bruk av maskiner. Hvor store arealer som kan rakes maskinelt vil 
også variere med hvor tørre myrene er. Dette kan variere ulike år. 

På åpne områder samles graset på Sølendet opp med høyvender montert til en to-hjulstraktor.  
Innføringen av høyvender er det som i ”min tid” på Sølendet i størst grad har rasjonalisert 
drifta. Bruk av denne betyr mye oppspart tid i forhold til tidligere håndraking. 

Graset fra engskogene på Sølendet blir for det meste levert som fòr. Etter strenglegging blir 
graset presset med en mini rundballpresse. Dette er mer tidkrevende enn å brenne det, men 
gjøres ut fra andre hensyn. Det at noe av graset på Sølendet utnyttes oppfattes av de besøkende 
som svært positivt sammenliknet med å brenne det. Presset høy er langt lettere å få avsetning 
på enn ”løshøy”. 

Myrgraset og annet gras som ikke leveres som fòr brennes. Dette blir etter strenglegging 
skjøvet sammen i hauger med en svans, ofte direkte til bålplass. Med lenger avstand til bålplass 
blir haugene lesset opp og kjørt bort med ATV.   

Fuktige områder som ikke kan rakes maskinelt blir på Sølendet rakt med sleperive (sveitsisk 
modell). Sammenliknet med små håndriver er denne svært effektiv, særlig på plant underlag. I 
tuete terreng er den vanskelig å bruke. 

 
Tidsforbruk 
Tid brukt på oppsamling vil variere fra 1 time pr. daa på åpne områder til 3 timer pr. daa i tett 
engskog med manuell raking. 

 

Erfaring med slitasjeskader forårsaket av maskiner 

Fra ulike hold har det vært en del skepsis til en stadig mer omfattende bruk av maskiner på 
Sølendet spesielt på grunn av mulige skader på markdekket. Det er selvfølgelig viktig at denne 
problem-stillingen følges opp. Vi som arbeider med den praktiske skjøtselen synes kanskje 
fokuset har vært litt ensidig på de største maskinene. Det er jo marktrykket, som i dette tilfellet 
bestemmes av dimensjonen på og antall hjul, sammen med vekta som er viktig. Videre er det 
avgjørende hvordan redskapen brukes. For å illustrere dette er det skyvingen av gras med 
høysvans som trolig setter flest spor i terrenget på Sølendet. Svansen er påmontert den letteste 
traktoren vi har. Rundballpressa, som er den tyngste redskapen vi bruker, setter nesten ikke 
spor i det hele tatt. Dette skyldes at pressa har en boggi med to kraftige hjul på hver side. 
Videre brukes pressa utelukkende på tørre områder. 

På Sølendet er slitasjeskadene i hovedsak konsentrert til området rundt mye brukte bålplasser 
og passasjer i terrenget der det blir mye kjøring som rundt klopper. I utgangspunktet er det 
ønskelig med færrest mulige bålplasser da brenningen i stor grad påvirker vegetasjonen. Dette 
må imidlertid vurderes opp mot forholdet nevnt ovenfor, at jo mer en bålplass benyttes jo mer 
slitasje blir det rundt denne.  Spesielt for områder med hyppig slått er denne problemstillingen 
viktig. På myrene vil en også nå et punkt rent praktisk ved at markdekket ødelegges og det blir 
vanskelig å kjøre til bålplassen. Det samme gjelder rundt kloppene. For å unngå uheldig slitasje 
bygges det nå flere traktorklopper på Sølendet for å spre kjøringen mer. På myrene er det i det 
hele tatt viktig å spre kjøringen med mindre det er tilrettlagte trasèer. 

Ei venderive river mer i markdekket enn ei håndrive. Spesielt moser blir revet opp. Kanskje 
bør det legges ut prøveflater der en sammenlikner effekten av maskinell og manuell raking. Et 
generelt inntrykk vi har på Sølendet er at på bløte myrer har det blitt mer mose de siste årene. 
Kan krafsinga med venderive virke stimulerende på veksten av moser? 

 

Potensiale for effektivisering av slåttearbeidet 

Som nevnt ovenfor er det oppsamlingen av graset som tar tid, og det er følgelig her det er størst 
potensiale for effektivisering. Et arbeid som tar mye tid og krefter er manuell lessing av gras på 
høyvogn for uttransport. En type høyvogn som tar strengene direkte etter samme prinsipp som 
en ballpresse vil bety mye innspart tid. Et alternativ til dette vil være en høysvans koblet til 
traktor eller ATV som kan løfte hauger. Svansen som i dag brukes på Sølendet er bare egnet til 
å skyve graset på helt plant underlag. Det er ikke mulig å løfte og låse fast en haug med gras 
for seinere borttransport. 



 

 40

 Et annet poeng med å effektivisere oppsamlingen av gras er at gunstige værperioder kan 
utnyttes bedre. I fuktige somre er antall dager egnet til oppsamling svært få og bør følgelig 
utnyttes maksimalt. 

Generelt er alle slåmaskiner som er benyttet på Sølendet for lite robuste for markaslått. 
Ettersom skjøtsel av kulturlandskap blir mer omfattende bør det være et mål å videreutvikle 
disse og da spesielt skiveslåmaskinene. Dette innebærer blant annet kraftigere ”tallerkener” og 
bolter. 

